
Бірегей жоба
“Дарын” мектеп-лицейінің тарих және география пәндерінің муғалімі Ерлан Мәкен бес жыл бойы өлкетану саласында ғылыми-зерттеу жұмыстарын жүргізіп келеді. Бұл іске оқушылар да тартылған. Жетінші сынып оқушысы Дарья Литвиненко киелі жерлер тақырыбын таңдап алып, ғылыми жоба әзірлепті. Келесі жылы туристік бағыттар шең- берінде зерттеу жүргізілген. Сырымбеттегі мұражайға экскурсия ұйымдастырылды.
Осы кезде тарихи жәдігерлерге 30 тур ұйымдастыру сияқты жаңашылдық идеясы туған. Жобаға өңірден бес киелі орын таңдап алынды. Олар - Құлсары әулиенің жерленген жері, Айғаным қонысы және Ботай қонысы, “Қазақстан жұлдызы” алтарі және Қарасай мен
Ағынтай батырлардың мемориалдық кешені. Авторлық жұмыс республикада және облыста “Үздік авторлық бағдарлама” байқауында үздік деп танылды.
Бүгінде бірегей бағдарлама Солтүстік Қазақстан, Қостанай, Ақмола облыстарының оқу орындарында факультативтік курс ретінде жүргізіледі. Туристік портал сайтында қолданылады.
Білім және ғылым министрлігі, Назарбаев зияткерлік мектебі және Кембридж университетінің ҮБТ сарапшыларын дайындау бойынша бірлескен жобасының қатысушысы Ерлан Зәйтенұлының шәкірттері бұдан да басқа конкурстарда да топ жарып жүр. Л.Гумилев атындағы ЕҰУ ұйымдастырған “Қазақстан тарихы” пәні бойынша республикалық олимпиаданың жүлдегері болды. “Ботай” шығармалар конкурсына қатысты.

